
АКШнын аба күчтөрү кыргыз парламентарийлерине 
абада май куюуу процедурасын көрсөтүштү 

     2012-жылдын 21-март күнү 
Кыргыз Республикасынын 
Жогорку Кеңешинин жети 
депутаты жана үч кызматкери 
KC-135 Stratotanker учагында 
абада май куюуу 
процедурасына өз көздөрү 
менен күбө болуу үчүн «Манас» 
эл аралык аба майданындагы 
Транзиттик борборго келип 
кетишти. 

- Бул биз үчүн Кыргыз 
Республикасынын бийлик 
өкүлдөрүнө миссиябыз жөнүндө 
маалымат берүү мүмкүнчүлүгү. 
Анын үстүнө алардын жардамы 
Афганистандагы эл аралык 
аракеттерди колдоого бизге 
мүмкүндүк бергенин ушундай 
иш-чаралар аркылуу көрсөтө 

алабыз, - деди полковник 
Брайан Ньюберри, 376-
экспедициялык операциялык 
топтун командачысы. 

25000 фут (7620 м) 
бийиктикте C-17 Globemaster III 
жүк ташуучу аба унаасына май 
куюуу процедурасын көрүү үчүн 
KC-135 учагына түшөөрдүн 
астында парламенттин 
мүчөлөрү Транзиттик борбордун 
директору полковник Жеймс 
Жекобсон өткөргөн 376-АЭКтин 
миссиялары тууралуу кыскача 
презентациясын угушту. 

C-17 учагы ошол учурда 
Афганистандагы эл аралык 
аракеттерди колдоп, үйлөрүнө 
кайтып бараткан аскерлерди 
Транзиттик борборго ташып 

бараткан эле. 
- Мен Транзиттик борбор 

эмне иштерди аткаргандыгын 
көбүрөөк түшүнө баштадым, - 
деди парламентарийлердин 
бири. – Менимче биздин 
америкалыктар жана АКШ аба 
күчтөрүнүн мүчөлөрү менен 
жакындан таанышканыбыз 
жакшы, анткени бири-бирибизди 
билип бирге жакшыраак иштей 
алабыз. 

Транзиттик борбор ай сайын 
Афганистанга жөнөп же ал 
жактан кайтып келаткан 25000 
чамалуу аскер күчтөрүн ташыйт. 
Мындан тышкары борбор 
Афганистандын аба мейкининде 
май куюуу миссиясын аткарууга 
керектелген майдын 30 пайызга 

жакын көлөмүн камсыздайт. 
- Абада май куюуу 

процедурасын аткарып жаткан 
учурда парламент мүчөлөрүнүн 
таң калган жүздөрүн кубануу 
менен байкап турдум, - деди 
полковник Ньюберри. – Абада 
май куюуу – бул Кошмо Штаттар 
50 жылдан бери жакшыртып 
жана өркүндөтүп келаткан 
искусствонун бир түрү. Биз 
миссиябызды кантип 
аткарганыбызды көрсөткөнүмдө 
дайыма сыймыктанам. 

- Эки учак бири-бирине 
жакын учуп келгени абдан сонун 
экен, - деди эл өкүлдөрүнүн 
бири. – Мен мындай нерсени эч 
качан көрө элек болчумун. 



2012-жылдын 22-февраль күнү Кыргыз 
Республикасынын Өзгөчө кырдаалдар, 
Коргоо жана Ички иштер 
министрликтеринин өзгөчө кырдаалдар 
боюнча адистери химиялык, биологиялык, 
радиологиялык, ядердик жана жарылгыч 
заттарды зыянсыздандыруу жана 
утилизациялоо боюнча маалымат алмашуу 
иш-чарасына катышуу үчүн Транзиттик 
борборго келип кетишти. 

- Коргоо министрлигинин өкүлдөрүн 
чакыруу аркылуу биз тажрыйбабызды алар 
менен бөлүшүүгө жана өзүбүз да алардан 
үйрөнүүгө мүмкүнчүлүк алдык, - деди 
тех.сержант Жон Комбс, 376-
экспедициялык жарандык инженерия 
кызматынын өзгөчө кырдаалдарды 
башкаруу бөлүмүнүн өкүлү. 

Аскерлер ортосундагы бул тажрыйба 
алмашуу иш-чарасы мурунтан өткөрүлүп 
келген АКШ аба күчтөрү колдонгон 
химиялык, биологиялык, радиологиялык, 
ядердик жана жарылгыч заттарды 
зыянсыздандыруу жана утилизациялоо 
тактикасы, методдору жана 
процедуралары менен кыргыз 
эксперттерин тааныштыруу жана 
маалымат алмашуу боюнча 
кызматташтыктын алкагында өткөрүлдү. 

Иш-чаранын жүрүшүндө жарылгыч 
заттарды зыянсыздандыруу боюнча 
адистер жарылгыч заттарды адамдарга 
коркунучу жок ыкма менен изилдей алган 
роботтун мүмкүнчүлүктөрүн көрсөтүштү. 
Коргоо министрлигинин өкүлдөрү роботту 
иш жүзүндө башкарып көрүштү. 

- Мен алардын роботту башкаруу 
эрежелерин тез эле үйрөнүп кеткенине таң 
калдым, - деди тех.сержант Жастин 
Кроткремер, 376-экспедициялык жарандык 
инженерия кызматынын жарылгыч 
заттарды зыянсыздандыруу боюнча адиси. 
– Алар 10-15 мүнөттүн ичинде эле үйрөнүп 
алышты. 

Кроткремер кыргыз коллегалары менен 
бирге иштегенден ыракат алгандыгын 
айтты. 

- Алардын робот менен ойноп киргени 
жана андан кубанганы мага жакты, – деди 
ал. – Алар роботту толук изилдеп, билип 
чыгышты. Муну байкап турган өзүнчө эле 
кызык болду. 

Комбс бул күн сонун мүмкүнчүлүктөрдү 
алып келди деп ойлогонун айтты. 

- Бул иш-чара биздин коомчулук менен 
байланышып, кыргыз өнөктөштөрүбүз 
менен кызматташууну жана жылуу 
мамилелерди курууну жакшырткан 
демилгебиз деп ойлойм, - деди ал. – Биз 

аскердик кызматта ийгиликке жетишүү үчүн 
маанилүү болгон формалдуу эмес жана 
профессиналдуу мамилелерди куруу 
мүмкүнчүлүгүн алдык. 

Америкалык жана кыргыз аскерлер жарылгыч заттарды, биологиялык, химиялык жана башка 
коркунучтарды зыянсыздандыруу ыкмалары менен бөлүшүүдө 

     2012-жылдын 17-февраль 
күнү кыргыз жана америкалык 
жарандар Баялинов атындагы 
балдар китепканасында Аялдар 
клубунун жолугушуусуна 
чогулушту. 

Аялдар клубу АКШ элчилиги 
каржылаган «Америкалык бурч» 
аттуу программанын алкагында 
уюштурулган демилге. 

Клубдун катышуучулары 
түрдүү темаларга, анын ичинде 
үй-бүлө куруу, балдар, жумуш 
жана жашоодогу маанилүү 
чечимдер жөнүндө талкуу 
жүргүзүү үчүн ар жума сайын 
чогулуп турушат. 

Айгүл Рыскулова, 
Бишкектеги «English Academy» 
мектебинин окуучусу жана 
жарым ставкага иштеген 
окутуучусу, жолугушуудан эргүү 
алганын айтты. 

- Аскер айымдардын биздин 
баардык суроолорубузга жооп 
берип жана биз менен абдан 
ынак сүйлөшкөнү мага жакшы 
таасир калтырды, - деди ал. – 
Мен аларды супер айымдар 
демекмин, анткени кызмат да 
өтөп, балдарына эне да болуп 
жүрүшөт экен. 

Рыскулова айым Аялдар 
клубуна биринчи жолу келип 
жаткан жок, бирок ага 
карабастан бул жолку 
жолугушуу эң кызыктуу 
болгонун кошумчалады. 

- Бүгүнкү жолугушуу 
мурункуларга караганда өзгөчө 
болуп, абдан кызуу өттү, - деди 
ал. – Мен колумдан келишинче 
клубдун кийинки 
жолугушууларына көбүрөөк 
жана өз убакытында келгенге 
аракеттенем. 

Талкуу учурунда Венера 
Мырзабаева аттуу Кыргызстан 
эл аралык университетинин 22 
жаштагы студенти кыргыз 
аялдары 25 жашына чейин 
турмушка чыгыш керек деген 
маданий жана коомдук басым 
бар экендигин айтты. 

Капитан Кэй Стерн, МТБнын 
коопсуздук жана кызматташтык 
бөлүмүнүн социалдык жана 
маданий программасынын 
жетекчиси, Аялдар клубунда 
өткөргөн убакыты бул жумадагы 
ага жаккан эң жагымдуу учур 
болгондугун айтты. 

- Клубка келгенди мен эң 
жакшы көрөм. Биз дүйнөнүн эки 
бурчунда жашасак да, 
ортобузда айырмачылыктарга 

караганда окшоштуктарыбыз 
көп, - деди ал. – Бул аялдар 
жаш жана активдүү. Алар 
ушунчалык жаш болгонуна 
карабастан эмнени 
каалашканын билишет жана 
өлкөсүнө, коомчулугунө жана үй
-бүлөлөрүнө жакшы өзгөртүү 
алып келүү боюнча пландары 
бар. 

Стерн айым МТБда кызмат 
өтөөгө Нью-Мексико 
штатындагы Кертлэнд 
авиабазасынан которулган. 

Аялдар клубуна катышуу 
америкалык жана кыргыз 
айымдарына бири-биринин 

маданияты жөнүндө билүүгө 
көп мүмкүнчүлүктөрдү берет. 

- Бул бир жактуу эле 
тажрыйба алуу эмес. 
Америкалык аялдардын 
(Транзиттик борбордун 
өкүлдөрүнүн) клубка катышууну 
каалаганын жана ага болгон 
ынтасын көрүп кубанасың, - 
деди капитан Стерн. – Ошол 
эле мезгилде бул биздин аскер 
кызматкерлер үчүн жаңы 
жерлерди көрүү жана башка 
өлкөнүн кооздугу жана 
маданияты менен жакындан 
таанышуу мүмкүнчүлүгү. 

Кыргызстандыктар менен америкалыктар маданий тажрыйба алмашууга катышышууда 



     376-экспедициялык 
байланыш кызматынын 
ыктыярчылары Камышановка 
кыштагындагы мектепте 13 
класстык доска орнотушту. 

Катардагы улук аскер 
Наташа Флорес жана 
катардагы 1-класстагы аскер 
Патрисия Готтер, 376-
экспедициялык байланыш 
кызматынын тейлөө 
бөлүмүнүн кызматкерлери, 
бир күндө 1200 АКШ долларын 
чогултушту. 

- Биз демилгебиз жөнүндө 
сөз таратканда биринчи 
сааттардын ичинде эле 
1000ден ашык доллар чогулта 
алдык, - деди Флорес. – 
Адамдар бизге керектүү сумма 
чогулганда деле акчаларын 
бере беришти. 

Готтер айым ушунчалык 
тез жыйынтык чыкканына таң 
калды. 

- Бул мен үчүн укмуштуу 
нерсе болду. Биздин 
кызматкерлерибиздин 
класстык доскаларды сатып 
алууга керектүү каражатты бир 
күндө топтогону жана бизге 

жетиштүү сумма топтолгондон 
кийин деле акча алып келгени 
мен үчүн таң калычтуу эле 
болду. 

Флорес менен Готтер 
мектепте класстык доскаларга 
муктаждык бар экендигин 
көрсөтүү үчүн атайын 
слайдшоу жасашты. Алар акча 
чогултуу боюнча өздөрүнүн 
планы болгону менен 
доскаларды сатып алуу 
боюнча жардам керек болгон. 

- Биз капитан Стив Мартин 
менен байланыштык. Ал бизге 
класстык доскалардын базар 
баасын билип берүүгө 
көмөктөштү, - деди Флорес. 

Мартин МТБнын коопсуздук 
жана кызматташтык 
бөлүмүндө иштейт. 

- Мен бул экөөнө таң 
калганымды сөз менен 
айталбай турам, - деди ал. – 
Мен аларды кантер экен деп 
сын көз менен карап, байкап 
турдум эле, алар мени чындап 
таң калтырышты. 

Флорес менен Готтер үчүн 
бул алар аткарган эң биринчи 
ушундай чоң долбоор. Экөө 

тең мындай жыйынтыкты 
күтүшкөн эмес. 

- Биз күтпөгөн жооп алуу 
укмуштуудай болду, - деди 
Флорес. – Мындай 
жыйынтыкты көрүү жана 
биздин кызматкерлер жасаган 
жардамдын мектепке көп 
жылдар бою пайдасы 
тийеерин билүү өзүнчө бир 
ыракат. 

- Бир жактарга барып, ал 
жердеги коомчулукка бир чоң 
жардам көрсөтүү өзү жакшы 
нерсе. Биз бул айылдын 
мектебине чындап эле 
орчундуу жана пайдалуу 
жардам көрсөтүп атыпбыз, - 
деп кошумчалады Готтер 
айым. 

Куттубаев Даулет, 
мектептин дене тарбия 
мугалими, жаңы класстык 
доскалар үчүн 
ыраазычылыгын билдирди. 

- Биздин эски доскаларга 
караганда жаңылары алда 
канча жакшы экен, - деди ал. 

Скопин Сергей жана 
Тилектегин Нурбек, мектептин 
10-класстагы окуучулары, 

жаңы доскаларды орнотууга 
көмөктөшүштү. Алар дагы 
мындай белекке 
ыраазычылыгын айтышты. 

- Бул жаңы доскалар 
биздин эски доскаларга 
караганда бир кыйла жакшы, - 
деди Сергей. – Доскадагы 
жазууларды окуу эми 
оңоюраак болот, - деп 
кошумчалады Нурбек. 

Ыктыярчылар мектепке жардам беришүүдө 



Кыргызстандын айлана-чөйрөнү коргоочулар тобу Транзиттик борборго келип кетти 

     An 2012-жылдын 15-март күнү 
сегиз адамдан турган айлана-
чөйрөнү коргоочулар 
делегациясы АКШ аба күчтөрү 
айлана-чөйрөгө кам көрүү менен 
күндөлүк миссияларын кантип 
аткарып жаткандыгын өз көздөрү 
менен көрүү үчүн «Манас» эл 
аралык аба майданындагы 
Транзиттик борборго келип кетти. 

Абдыкалык Рустамов мырза 
жетектеген топ Транзиттик 
борбордун абада учактарга май 
куюуу жана жүктөр менен аскер 
күчтөрүн ташуу миссиялары 
жөнүндө кыскача маалымат 
алды. Транзиттик борбордун 
директору полковник Жеймс 
Жекобсон тарабынан өткөрүлгөн 
брифинг учурунда дүйнө жүзүндө 
жайгашкан АКШнын аскердик 
бөлүктөрү айлана-чөйрөнү коргоо 
боюнча көргөн атайын чаралар 
тууралуу айтылып, анын ичинде 
Транзиттик борборго тиешелүү 
маселелерге басым жасалды. 
Делегациянын мүчөлөрү күйүүчү 
майды авариялык учурда төгүү, 
таштанды жана калдыктарды 
чогултуу, сууну колдонуу 
маселелери жана борбордун 
экономикалык таасири тууралуу 
суроолоруна кеңири жооп ала 
алышты. 

- Биз достук ниет менен 
келдик. Мен сиздерди биздин 
өлкөгө кош келиңиздер 
демекчимин , - деди Рустамов 
мырза котормочу аркылуу. – 
Бүгүн бизди Транзиттик борборго 
маалымат бөлүшүү үчүн 
чакырганыңыздарга жалпы 
жумуш тобунун атынан 
ыракматымды айтам. 

Айлана-чөйрөнү коргоочулар 
тобу абадагы учактан күйүүчү 
майды авариялык жагдайда төгүү 
маселесине чоң көңүл бурушту. 
Делегациянын мүчөлөрү 
Транзиттик борбордун учагы 
акыркы жолу үч жыл мурун орун 
алган авариялык чукул 
кырдаалдын негизинде калк 
отурукташкан жайдан алыс 
жерде мындай абадан май 
төгүүгө мажбур болгондугун 
билишти. Ал окуя учурунда аба 
унаанын кабинасына түтүн толо 
баштаган жана адамдын өмүрүнө 
коркунуч бар деп аныкталган. 
Авариялык жагдайда күйүүчү 
майды абадан төгүү өтө сейрек 
кездешет жана адам өмүрүнө 
кооптуу кырдаал түзүлгөндө гана 
колдонулат. Анын үстүнө 
Транзиттик борбордун учкучтары 
«Манас» эл аралык аба 
майданын колдонгон башка 

авиакомпаниялардын учкучтары 
сыяктуу эле учуу 
процедураларын жана 
эрежелерин сактоодон тышкары 
күйүүчү майды төгүүнүн астында 
МТБнын директору менен 
байланышууга милдеттүү 
экендигин полковник Жекобсон 
өзү кошумчалады. 

- Мындай кооптуу абал 
түзүлгөн учурда учактын экипажы 
ошол замат 
КыргызАэроНавигациянын 
диспетчерлери менен 
байланышат, мен кырдаал 

жөнүндө АКШнын элчилигине 
кабар берем, ал эми алар, өз 
кезегинде, Кыргыз 
Республикасынын Өкмөтүнүн 
өкүлдөрү менен бирге 
кырдаалды талкуулап 
координациялашат, - деди 
полковник Жекобсон. 

Делегация мүчөлөрү 
Транзиттик борбор менен 
жакынкы айлар жана жылдар 
ичинде тыгыз кызматташабыз 
деген убадасын беришкен соң 
МТБ боюнча экскурсияны 
аякташты. 



МТБнын аскерлери куртка жана окуу куралдарды белекке берүүдө 

     2012-жылдын 15-март күнү 376-экспедициялык күчтөрдү 
колдоо кызматынын аскерлери Жаңы Пахта айылындагы 
мектепке окуу куралдарды жана кышкы курткаларды белекке 
берүү үчүн барып келишти. 

- Биз бул мектепке айына бир жолу барып, окуу 
куралдарын белекке берип жана алар эмнеге муктаж экенин 
сурап турабыз, - деди мастер-сержант Росио Рисендиз, 376-
экспедициялык күчтөрдү колдоо кызматынын контракттык 
бөлүмүнүн өкүлү. – Биз спонсорлук кылган дагы бир мектеп 
бар. Ал Октябрьское мектеби. 

Рисендиз айым МТБда кызмат өтөөгө Техас штатындагы 
Карсвелл авиабазасынан дайындалган. 

376-экспедициялык күчтөрдү колдоо кызматы кыш 
мезгилинде Жаңы Пахта айылына жылуу курткаларды 
таратып берген болчу. Бирок алар муктаж болгон ар бир 
баланы бирден куртка менен камсыздоого аракеттеништи. 

- Акыркы жолу келгенибизде балдардын баардыгы 
мектепте эмес эле, - деди Рисендиз. – Биз ошондо келбеген 
балдардын размерин алдык да, алардын бул жолу келип, 
курткалуу болушуна алдын ала кам көрдүк. 

Окуучулар жана мугалимдер белекке берилген окуу 
куралдары үчүн ыраазы болушту. 

- Сиздерге чоң рахмат. Биздин мектептин эшиктери сиздер 
үчүн дайыма ачык, - деди Майрам Исаева, Жаңы Пахта 
мектебинин директору. 

Окуу куралдарын белекке берүү иш-чарасы аскер 
кызматкерлерге да жакшы таасир калтырды. 

- Алардын жылмайган жүздөрүн көрүү мага абдан жакты, - 
деди штаб-сержант Николь Линк, PERSCO тобунун (өзгөчө 

абалда операцияларды аткарган өздүк курам) мүчөсү. – Алар 
белек алып, ошого кубанганын көрсөм менин көңүлүм 
көтөрүлөт. 

Линк айым Иллинойс штатындагы Скот авиабазасынан бул 
жакка которулган. 

Мектептин директору «биздин мектептин кызы» деп көп 
атаган Рисендиз үчүн бул визит өзгөчө мааниге ээ болду. 

- Алар биз келген сайын түшкөн сүрөттөрү бар атайын 
фото альбомду көрсөтүштү, - деди ал. – Бул бизден кийинки 
келе турган кызматкерлер үчүн коомго салым кошуу боюнча 
жакшы тажрыйба болот деп ойлойм. Бул үлгү жана сабак 
алуучу тажрыйба. 



“Манастагы” Транзиттик борбордун экономикалык таасири (2012-жылдын 31-мартына карата) 

Түз сарпталган акча каражаттары 2009КЖ 2010КЖ 2011КЖ 2012КЖ 

Дипломатиялык нота боюнча кыргыз 
өкмөтүнө берилген төлөмдөр $26,620,000 $60,000,000 $60,000,000 $30,000,000 
“Манас” эл аралык аба майданына берилген 
төлөмдөр:  $22,999,039    

- Ижарага алуу, пропусктар  жана 
коммуналдык тейлөө  $4,029,091 $7,817,140 $4,362,446 
- Учакты кондуруу, учактар туруучу жай, 
кызмат көрсөтүүлөр үчүн төлөмдөр  $21,157,571 $19,460,590 $8,278,714 

Аба майданын жакшыртууга жумшалган 
сумма $30,600,000 $0 $0 $19,138,881 
КыргызАэроНавигацияны жакшыртууга 
сарпталган сумма  $0 $0 $30,000,000 $60,505 

Ыйгарылган контракттар: $24,601,908 $42,790,517 $30,916,871 $17,490,270 

(эмерек, cпорт жабдуулары, тетиктер, 

имараттар, ремонт, жол оңдоолор, 
ландшафттык иштер, таштандыларды 

жыйноо, транспортту ижарага алуу)     
Ижарага алуу (“Манас” аба майданы менен 
эмес) $81,562 $66,596 $120,698 $89,400 
Гуманитардык жардам көрсөтүү 

долбоорлору  $1,700,000 $2,273,488 $823,634 $687,255 

Арадагы түз сарпталуучу акча 

каражаттары $106,602,509 $130,317,263 $149,138,933 $80,107,471 

Кыйыр төлөмдөр     
Аскер кызматкерлеринин дүкөндөр, кафелер, 
музейлерге барганда короткон акча каражаттары $1,037,530 $1,161,743 $1,427,396 $828,611 

Арадагы кыйыр төлөмдөрдүн 

баардыгы $1,037,530 $1,161,743 $1,427,396 $828,611 

     

Бирдиктүү экономикалык натыйжа $107,640,039 $131,479,006 $150,566,329 $80,936,082 

 

 $49,793,161 Газпромнефть-Аэро Кыргызстанга күйүүчү май үчүн төлөмдөр  

Транзиттик борбор 295000 долларлык мектеп оңдоо долбоорунун аякташын белгиледи 

     2012-жылдын 1-март күнү МТБнын 
жетекчилиги жергиликтүү коомчулук 
менен бирге Лесное кыштагындагы 
Раздольная орто мектебинин оңдоо 
иштери бүткөн жаңы имаратынын 
ачылышына чогулду. 

300дөн ашык окуучулар, 
мугалимдер жана Транзиттик 
борбордун аскер кызматкерлери 
жаңыланган мектеп имаратынын 
ачылышына арналган лента кесүү 
аземине катышышты. Азем учурунда 
окуучулар коноктор үчүн бий 
тартуулап, ал эми Лесное 
кыштагынын эки тургуну ыр ырдап 
беришти. 

Салтанат учурунда Транзиттик 
борбордун директору полковник 
Жеймс Жекобсон, АКШнын элчисинин 
орун басарынын милдетин убактылуу 
аткаруучу Дэвид МакКормик мырза, 
жана Раздольная орто мектебинин 
мүдүрү Жолдошалиев Бекболот 
мырза 295000 долларлык түзөп-оңдоо 
долбоору боюнча сөз сүйлөштү. 

- Америка Кошмо Штаттарынын 
Кыргызстандын эли менен туруктуу 
кызматташтыкты курууга умтулуусун 
туюндурган бул маанилүү иш-чарага 
сиздер менен кошо катышып 
атканыма сыймыктанам, - деди 

Жекобсон. – Сиздердин коңшуңуздар 
катары биздин максат ортобуздагы 
өнөктөштүктү бекемдөө болуп калат 
берет. 

- Мен мугалимдерге жана 
окуучуларга бул жаңы имаратта 
билим алып, көп ийгилик коштоп 
жүрүүсүн каалайм, - деди МакКормик 
мырза. 

Оңдолгон имарат жергиликтүү 
айыл-кыштактын 700дөн ашык мектеп 
окуучуларына сапаттуу билим берүүгө 
өбөлгө түзөт. 

- Айылдын тургундары кучагын 
жайып бизди мектептерде, оюн 
аянтчаларында тосуп алып, башка 
атайын иш-чараларга чын дилинен 
чакырып турушту. Мен жылуу тосуп 
алган меймандостук мамилеңиздер 
үчүн ыракматымды айтам, - деди 
Жекобсон мырза. 

Бекболот мырза ыраазычылыгын 
билдирип, Транзиттик борбордун 
өкүлдөрү менен достук мамилелер 
улана берет деп ишенгенин айтты. – 
Көп эмгектенип бизге жигердүү 
жардам бергениңиздер үчүн ыракмат, 
- деди ал. 

Тех.сержант Тим Эббенс, 376-
экспедициялык жарандык инженерия 
кызматынын куруучу тобунун адиси, 

долбоорду ишке ашырууга 
көмөктөшкөн МТБнын аскер 
кызматкерлеринин бири эле. 

- Мектеп АКШнын элчилигинен 
жардам сураган, алар бул өтүнүчтү 
МТБнын коопсуздук жана 
кызматташтык бөлүмүнүн 
гуманитардык жардам көрсөтүү 
программасына жөнөтүшкөн. Ал эми 
программанын өкүлдөрү бизге 
кайрылышты, - деди ал. – Биз ал 

өтүнүчтү кабыл алган соң курулуш 
компания менен сүйлөшүп, бул иш 
ылайыктуу баага бүтө тургандыгын 
изилдей баштадык. 

Долбоор боюнча тандалган 
куруучулар мектептин чатырын, 
полун, суу түшүрүүчү түтүктөрүн жана 
терезелерин алмаштырышты. 
Ошондой эле алар спорт залды 
жаңылап жасап, имараттын ички 
дубалдарын сырдап чыгышты. 


